
Lale Abnōnō ko ikijen Lolakijen im Roñjak ibben Niñniñ im Ajiri Jidik:  
Juon Three-Pronged Approach (Kōtōbar eo Jilu 
Mōttan) an State eo an Washington
Melele ko jen Burokraam eo an Early Support for Infants and Toddlers (Jibañ eo Emōkaj ñan Niñniñ 
im Ajiri Jidik, ESIT)
Kōjerbal laajrakin kapeel ko emōj kile,  
Washington Sensory 
Disabilities Services (Jibañ ikijen 
Utamwe in Enjaak, Roñjak, 
Lolakijen, Nemaik, im Āt Bwin 
Jabdewōt ilo Washington, 
WSDS) ear kōmmane Three-
Pronged Approach (Kōtōbar eo 
Jilu Mōttan, TPA) einwōt juon kein jerbal in jeiki 
abnōnō ko an jinen im jemen ajiri, muten niñniñ 
ko rej loi, im kapeel ilo aer eddeklok ikijen roñjak 
im lolakijen.

Wūnin kein jerbal in ej jilu mōttan: 

1.	 Ñan kōlablok an ro rej lelok jibañ in ESIT melele kin mennin 
uwōta ko remaron jelōte an juon ajiri lolakijen im/ak roñjak. 

2.	 Ñan lelok kein kamool ke emōj aer lale ak “etale” an ajiri eo 
roñjak im lolakijen.

3.	 Ñan lale ien eo roñjak im/ak lolakijen eo an juon ajiri aikuj 
bar juon etale in kakōlkōl elablok. 

Kōtōbar eo elablok ej ñan kalikar abnōnō in roñjak im lolakijen 
ilo ien eo emōkajtata ñan kadiklok an jelōte eddeklok eo an 
ajiri eo. 

Three-Pronged Approach (Kōtōbar eo Jilu Mōttan) ear jab 
kōmman ñan binej jenkwan madmōdin etale ko rej an armij 
lomnak. Emmonlok, emaron jerbal ilo an kobalok ibben etale 
kin lale an lojilñi eo roñ ainikien ko (OAE), etale pija ko ej loi 
kin mejan, im/ak kakōlkōl in etale jen juon taktō in roñjak an 
ajiri, taktō in māj ko. Ekkā, bōtab, TPA eo ej wāween eo wōt 
ewōr ñan an ro rej lelok jibañ in ESIT kakōlkōl kin wāween an 
lolakijen im roñjak im jeiki melele ko, ilo juon wōt jikin, melele 
ko ikijen an roñjak im lolakijen.

ESIT ej aikuj melele eo ikijen roñjak im lolakijen an tōrre in bwe 
ren koba ilo aoleb Individualized Family Service Plan (Bebe in 
Jibañ an Kajojo Baamle, IFSP) an kajojo ajiri. Emōj kar kōjejjet 
an kōmman TPA eo ñan ESIT im ej aikuj jerbal ñan bōk melele 
eo einwōt mōttan madmōdin bōk melele eo an baamle eo im 
kajojo yiō tōkelik, ilo an jeje jemlok ko iloan IFSP eo.

